
				এই পাতাটির মুদ্রণ সংশোধন করা প্রয়োজন। 
You আর্য্যাবর্ত্ত ১ম বর্ধ-২য় সংখ্যা।
তৃতীয় পরিচ্ছেদ ।
বিচারক ।
শঙ্কর সিংহ রাজার বয়স্ত-সুহৃদ-স্থা। রাজবংশের এক শাখার সহিত তাহার ঘনিষ্ঠ সম্বন্ধ। তাহার পিতা রাজার পিতার সখা ছিলেন। শঙ্কর সিংহ শৈশবে রাজার খেলার সাখী ছিলেন ;-বাল্যে উভয়ে একত্র অধ্যয়ন করিয়াছেন ;-যৌবনে তিনি মৃগয়ায় ও ভ্রমণে সর্বদা রাজার সঙ্গে থাকিতেন ;- এখনও উভয়ের মধ্যে সেই অনাবিল বন্ধুত্ব অনাহত। শঙ্কর সিংহের নিকট রাজা কোন কথা গোপন করিতেন না। শৈশব হইতে অন্তঃপুরেও শঙ্কর সিংহের অবারিত গতি-আজও অন্তঃপুরদ্বার তাহার পক্ষে মুক্ত ; বর্তমান g KY S D DBBS BDK DB SKD BBD KDB DDD ভগিনী বিবাহের অল্প দিন পরে বিধবা হইলে রাণী তাহাকে সখী করিয়া অন্তঃপুরে রাখিয়াছেন ;-তিনি উমাকে ভগিনীর মত দেখেন। রাজার বিশ্বাস, --শঙ্কর সিংহের মত হিতৈষী তাহার। আর নাই।
পূৰ্বপরিচ্ছেদে যে দিনের ঘটনা বিবৃত হইয়াছে তাহার পর দিবস প্রভাতে প্রাসাদে রাজার বিশ্রামগৃহে যাইয়া শঙ্কর সিংহ দেখিলেন, রাজা সভায় গমনোদ্যোগী। শঙ্কর সিংহ জিজ্ঞাসা করিলে তিনি বলিলেন, “বিচারালয়ে যাইব ।”
রাজা রাজপদপ্রাপ্তির পর কয়মাস মাত্র স্বয়ং বিচারালয়ে বসিয়া বিচারকার্য্য নিৰ্বাহ করিয়াছিলেন। তাহার পর হইভে বিচারালয়ে রাজার আসন শূন্য থাকে-মন্ত্রীই বিচার করেন। তথাপি আজ রাজার এই কথা শুনিয়া শঙ্কর সিংহ বিস্মিত হইলেন না। তিনি বৃদ্ধ ব্রাহ্মণের সহিত সাক্ষাতের পর হইতে রাজার যে পরিবর্তন লক্ষ্য করিতেছিলেন তাহাতে রাজার এ কার্য্য বিস্ময়কর বোধ হইল না। রাজার এই পরিবর্তনে তিনি অত্যন্ত আনন্দিত হইতেছিলেন।
রাজা শঙ্কর সিংহের সহিত বাহির হইয়া বিশ্রামগৃহ ও বিচারালয়ের মধ্যবর্ত্তী উদ্যানে ভ্রমণ করিতে লাগিলেন। বিচারালয়ের সন্মুখবর্ত্তী প্রাঙ্গণে গম্ভীর ঘণ্টাধ্বনিবিচারপ্রার্থী দিগকে জানাইয়া দিল, অবিলম্বে বিচারকার্য্য আরব্ধ হইবে। রাজা বিচারালয়ের পশ্চাদ্বার্ত্তী কক্ষে প্রবেশ করিলেন ; তাহার পর যে দ্বারপথে তিনি সেই কক্ষ হইতে বিচারালয়ে প্রবেশ করিতেন, সেই দ্বারা মুক্ত করিলেন।

